Նախագիծ
-------------------

Արձանագրային
«Ավելացված արժեքի հարկի մասին» Հայաստանի Հան​րա​պե​տու​թյան օրեն​​​քում փոփոխություն կատարելու մասին»  Հայաստանի Հանրապետության օրեն​քի 
նախագծի վերաբերյալ Հայաստանի Հանրապետության կառավարության 
եզրակացության նախագծի մասին 

--------------------------------------------------------------------------------------- 

Հավանություն տալ «Ավելացված արժեքի հարկի մասին» Հայաստանի Հան​րա​պե​տու​թյան օրեն​​​քում փոփոխություն կատարելու մասին»  Հայաստանի Հանրապետության օրեն​քի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով: 

Տ. Դավթյան

Ամալյա Ենգոյան

-----------------------------  «     » նոյեմբերի 2010 թ.

Լիանա Հունանյան

-----------------------------  «     » նոյեմբերի 2010 թ.

Արթուր Սարգսյան

-----------------------------  «     » նոյեմբերի 2010 թ.
Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավորներ Արա Նռանյանի, Վահան Հովհաննիսյանի, Արծվիկ Մինասյանի, Վարդան Բոստանջյանի, Գո​հար Ենոքյանի, Հակոբ Հակոբյանի և Վերսանդ Հակոբյանի` օրենսդրական նախաձեռնության կարգով ներկայացրած «Ավելացված արժեքի հարկի մասին» Հայաստանի Հան​րա​պե​տու​թյան օրեն​​​քում փոփոխություն կատարելու մասին»   Հայաստանի Հանրապետության օրեն​քի նախագծի վերաբերյալ:

Գործունեության այն տեսակներով, որոնց համար պե​տա​կան տուր​քի տա​րե​կան գու​մա​​րը սահ​​ման​ված է 100 հա​զար դրամ կամ ա​վե​լի, գերազանցապես զբաղվում են խոշոր և մեծ նյու​թական միջոցներ ունեցող կազմակերպությունները: «Պետական տուրքի մասին» Հայաս​տա​​նի Հանրապետության օրենքով 100 հա​զար կամ ա​վե​լի դրամ գումարով տարեկան պե​տա​կան տուրքի գումար է սահմանված, օրինակ, առևտրի իրականացման վայրի, ազատ տնտե​սա​​կան գոտու կազմակերպման, ինվեuտիցիոն ընկերությունների, ինվեuտիցիոն հիմնա​դրամ​​նե​րի գոր​ծունեության, բարձրագույն մաuնագիտական կրթական ծրագրերի իրա​կա​նաց​ման, սպիր​​տա​յին խմիչքների արտադրության կազմակերպման համար: Կարծում ենք, որ գոր​ծու​նե​ու​թյան այս տեսակներով փոքր և միջին ձեռնարկությունները հիմնականում չեն զբաղ​վում:
100 հա​զար դրամ կամ ա​վե​լի գումարի չափով տարեկան պետական տուրքի վճարման պար​տավորությամբ գործունեության տեսակները բնորոշ չեն մանր և միջին կազմակերպու​թյուն​​​ներին ոչ միայն այն պատճառով, որ գործունեության այդ տեսակները ենթադրում են խո​շոր կարողությունների և հետևաբար` մեծ շրջանառությունների առկայություն, այլ նաև այն պատ​ճա​ռով, որ վճարվող պետական տուրքը պետք է «փոխհատուցվի» ստացվող եկա​մուտ​նե​րով` ին​չը հնարավոր է միայն շրջանառությունների նշանակալի ծավալի դեպքում:    
Ելնելով շարադրվածից` Հայաստանի Հանրապետության կառավարությունը ներկայացված նախագծի ընդունումը համարում է ոչ նպատակահարմար: 


Միաժամանակ հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարարի տեղակալ Ս. Կարայանը։
Հարգանքով`
Տիգրան Սարգսյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ 

պրն. Դ. ՍԱՐԳՍՅԱՆԻՆ 

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. նոյեմբերի 3-ի թիվ 02/10.5/13495-10 հանձ​նարարականի, Հայաստանի Հանրապետության ֆինանսների նա​խա​րա​​​րու​​​​​​թյու​​​նը Հայաստանի Հանրապետության արդարադատության նախարարության եւ Հա​յաս​տա​նի Հանրապետության կառավարությանն առընթեր պետական եկամուտների կոմիտեի հետ հա​մատեղ քննարկել է Հայաստանի Հանրապետության Ազգային ժողովի պատգամավորներ Արա Նռանյանի, Վահան Հովհաննիսյանի, Արծվիկ Մինասյանի, Վարդան Բոստանջյանի, Գո​հար Ենոքյանի, Հակոբ Հակոբյանի եւ Վերսանդ Հակոբյանի կողմից օրենսդրական նա​խա​ձեռ​նու​թյան կարգով ներկայացված` «Ավելացված արժեքի հարկի մասին» Հայաստանի Հան​րա​պե​տու​թյան օրեն​​​քում փոփոխություն կատարելու մասին» Հայաստանի Հանրապետության օրեն​​​քի նախագիծը, որի կապակցությամբ հայտնում ենք հետեւյալը:

Նախագծի ընդունումը համարում ենք ոչ նպատակահարմար հետեւյալ նկատառում​նե​րով.

1. Գործունեության այն տեսակներով, որոնց համար պե​տա​կան տուր​քի տա​րե​կան գու​մա​​րը սահ​​ման​ված է 100 հա​զար դրամ կամ ա​վե​լի, գերազանցապես զբաղվում են խոշոր եւ մեծ նյու​թական միջոցներ ունեցող կազմակերպությունները: «Պետական տուրքի մասին» Հայաս​տա​​նի Հանրապետության օրենքով 100 հա​զար կամ ա​վե​լի դրամ գումարով տարեկան պե​տա​կան տուրքի գումար է սահմանված, օրինակ, առեւտրի իրականացման վայրի, ազատ տնտե​սա​​կան գոտու կազմակերպման, ինվեuտիցիոն ընկերությունների, ինվեuտիցիոն հիմնա​դրամ​​նե​րի գոր​ծունեության, բարձրագույն մաuնագիտական կրթական ծրագրերի իրա​կա​նաց​ման, սպիր​​տա​յին խմիչքների արտադրության կազմակերպման համար: Կարծում ենք, որ գոր​ծու​նե​ու​թյան այս տեսակներով փոքր եւ միջին ձեռնարկությունները հիմնականում չեն զբաղ​վում:  

2. 100 հա​զար դրամ կամ ա​վե​լի գումարի չափով տարեկան պետական տուրքի վճարման պար​տավորությամբ գործունեության տեսակները բնորոշ չեն մանր եւ միջին կազմակերպու​թյուն​​​ներին ոչ միայն այն պատճառով, որ գործունեության այդ տեսակները ենթադրում են խո​շոր կարողությունների եւ հետեւաբար` մեծ շրջանառությունների առկայություն, այլ նաեւ այն պատ​ճա​ռով, որ վճարվող պետական տուրքը պետք է «փոխհատուցվի» ստացվող եկա​մուտ​նե​րով` ին​չը հնարավոր է միայն շրջանառությունների նշանակալի ծավալի դեպքում:  
ՀԱՐԳԱՆՔՈՎ`      

Տ. ԴԱՎԹՅԱՆ

Կատ. հարկերի մեթ. բաժին

Հեռ. 595-337
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ ֆինանսների նախարար պարոն Տիգրան Դավթյանին (հավաք)

ՀՀ արդարադատության նախարար պարոն Գևորգ Դանիելյանին  

ՀՀ կառավարությանն առընթեր պետական եկամուտների   

    կոմիտեի նախագահ պարոն Գագիկ Խաչատրյանին

----------------------------------------------------------------------------------------

ՀՀ վարչապետի հանձնարարությամբ խնդրում եմ քննության առնել և ներկայացնել եզրակացություն:

Ժամկետ` 5 օր
Տիկին Ամալյա Ենգոյանին

տիկին Լիանա Հունանյանին

պարոն Արթուր Սարգսյանին

----------------------------------------------------------------------------------------

Պատրաստել պատասխանի նախագիծ:

Ժամկետ` 3 օր:
Դավիթ Սարգսյան
.......-ը .................-ի, 20....... թ.

հ/հ..........................

Կատարող. Աստղիկ Մելիքյան

Հեռ.  51-57-32

Նախագիծ
Պ-1013-29.10.2010-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին
Հոդված 1. «Ավելացված արժեքի հարկի մասին» Հայաստանի Հանրապետության օրենքի (ՀՕ-118, 16 հունիսի 1997թ.) 3-րդ հոդվածի 3-րդ մասի «բ» կետը հանել: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող 10-րդ օրը: 

ՀԻՄՆԱՎՈՐՈՒՄ 

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

«Ավելացված արժեքի հարկի մասին» (ՀՕ-118, 16 հունիսի 1997թ.) Հայաստանի Հանրապետության օրենքի 3-րդ հոդվածով նախատեսվում է անձանց, որոնց կողմից  նախորդ օրացուցային տարում իրականացված` սույն օրենքի 6 հոդվածի 1-ին, 2-րդ եւ (կամ) 3-րդ կետերով սահմանված գործարքների (գործառնությունների) հարկվող շրջանառությունը չի գերազանցել 58,35 միլիոն դրամը, տվյալ օրացուցային տարում ԱԱՀ վճարող են համարվում այդ գործարքների հարկվող շրջանառությունը 58,35 միլիոն դրամը գերազանցելու պահից` 58,35 միլիոն դրամը (ԱԱՀ-ի շեմը) գերազանցող մասի համար: Սակայն միեւնույն ժամանակ նույն հոդվածի 3-րդ մասով սահմանափակում է դրվում լիզենզավորման ենթական գործունեություն իրականացնող կամ լիցենզիա ունեցող այն անձի նկատմամբ, որի գործունեության լիցենզիայի համար պետական տուրքի տարեկան գումարը սահմանված է 100 հազար դրամ կամ ավելի: 

Պետք է նշել, որ նման մոտեցումը տնտեսական գործունեություն իրականացնող փոքր եւ միջին ձեռնարկատիրական գործունեություն իրականացնող անձանց նկատմամբ անարդարացի է, հիմնավորված չէ եւ ամենեւին էլ չի խթանում նման գործունեություն իրականացնող ձեռնարկությունների զարգացմանը: Տրամաբանական չէ  նաեւ, թե օրինակ ինչ տարբերություն կարող է լինել սույն օրենքից օգտվող այն ձեռնարկությունների հարկման մասով, որոնց տարեկան շրջանառությունը չի գերազանցում 10 մլն. դրամը եւ այն ձեռնարկատիրական գործունեություն իրականացնողների համար, որոնց տարեկան շրջանառությունը 57 եւ կամ 58 մլն. դրամի շրջանակներում է տատանվում: Հետեւաբար հարց է առաջանում, թե ինչու մեկը պետք է օգտվի այս արտոնությունից, իսկ մյուսը, որի գործունեության համար լիցենզիայի պետական տուրքի տարեկան գումարի չափը անցնում է 100 հազար դրամը, սակայն նրա տարեկան շրջանառությունը փոքր է, չպետք է օգտվի սույն օրենքով տրվող արտոնությունից: Լիցենզիայի պետական տուրքի չափից կախված նման սահմանափակումն հիմնավոր չէ եւ չի բխում «Փոքր եւ միջին ձեռնարկատիրության պետական աջակցության մասին» ՀՀ օրենքի, ինչպես նաեւ կառավարության որդեգրած ՓՄՁ աջակցության ծրագրի նպատակներից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 
 Օ Ր Ե Ն Ք Ը
 
Ընդունված է Ազգային ժողովի կողմից 
14 մայիսի 1997 թ. 

 
ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ
Հոդված 3. Անձինք, որոնց կողմից նախորդ օրացուցային տարում իրականացված` սույն օրենքի 6 հոդվածի 1-ին, 2-րդ և (կամ) 3-րդ կետերով սահմանված գործարքների (գործառնությունների) հարկվող շրջանառությունը չի գերազանցել 58,35 միլիոն դրամը, տվյալ օրացուցային տարում ԱԱՀ վճարող են համարվում այդ գործարքների հարկվող շրջանառությունը 58,35 միլիոն դրամը գերազանցելու պահից` 58,35 միլիոն դրամը (ԱԱՀ-ի շեմը) գերազանցող մասի համար:

Սույն հոդվածի առաջին պարբերությունում նշված չափի որոշման նպատակով հաշվի է առնվում նաև ԱԱՀ-ին փոխարինող հաստատագրված վճարներով հարկվող օբյեկտ համարվող գործունեության տեսակների իրականացումից ստացման ենթակա հասույթը:

Սույն հոդվածի առաջին պարբերության դրույթները չեն տարածվում`

ա) ակցիզային հարկով հարկման ենթակա ապրանքներ արտադրող կամ ներմուծող անձի նկատմամբ կամ

բ) լիցենզավորման ենթակա այն գործունեություն իրականացնող կամ լիցենզիա ունեցող անձի նկատմամբ, որի գործունեության լիցենզիայի համար պետական տուրքի տարեկան գումարը սահմանված է 100 հազար դրամ կամ ավելի, կամ

գ) այն կազմակերպության և անհատ ձեռնարկատիրոջ նկատմամբ, որին պատկանում է այլ անձանց կանոնադրական կամ բաժնեհավաք կապիտալի 20 տոկոսը և ավելի մասը (բաժնետոմս, բաժնեմաս, փայաբաժին), կամ

դ) այն կազմակերպության նկատմամբ, որի կանոնադրական կամ բաժնեհավաք կապիտալի 20 տոկոսը կամ ավելի մասը (բաժնետոմս, բաժնեմաս, փայաբաժին) պատկանում է այլ առևտրային կազմակերպությունների կամ անհատ ձեռնարկատերերի, կամ

ե) այն կազմակերպության նկատմամբ, որի կանոնադրական կամ բաժնեհավաք կապիտալի 20 տոկոսը կամ ավելի մասը (բաժնետոմս, բաժնեմաս, փայաբաժին) պատկանում է անհատ ձեռնարկատեր չհանդիսացող այն ֆիզիկական անձին, որին միաժամանակ պատկանում է մեկ այլ կազմակերպության կանոնադրական կամ բաժնեհավաք կապիտալի 20 տոկոսը կամ ավելի մասը (բաժնետոմս, բաժնեմաս, փայաբաժին), ընդ որում, այս դեպքում կազմակերպություններից ոչ մեկի նկատմամբ ԱԱՀ-ի շեմը չի կարող տարածվել, կամ

զ) այն առևտրային կազմակերպության կամ անհատ ձեռնարկատիրոջ նկատմամբ, որի կողմից նախորդ օրացուցային տարում ապրանքների մատակարարումից կամ ծառայությունների մատուցումից (բացառությամբ գույքի վարձակալության, անհատույց օգտագործման, ոչ նյութական ակտիվների օտարման և տոկոսների ստացման) հաշվարկված եկամուտների առնվազն 80 տոկոսը վերաբերում է մեկ հարկ վճարողից ստացման ենթակա եկամուտներին, և (կամ) որի կողմից նախորդ օրացուցային տարում առևտրական գործունեության (վաճառքի) նպատակով ձեռք բերվող ապրանքների ձեռքբերման (բացառությամբ ներմուծման) համար կատարման ենթակա ծախսերի առնվազն 80 տոկոսը վերաբերում է մեկ հարկ վճարողի.

է) անհատ ձեռնարկատեր չհանդիսացող ֆիզիկական անձանց նկատմամբ` սույն օրենքի 6 հոդվածի 1-ին կետի չորրորդ պարբերության և սույն հոդվածի համաձայն` ապրանքի մատակարարում համարվող գործարքների համար որոշվող հարկվող շրջանառության մասով:

Անձինք, որոնք, սույն հոդվածի առաջին պարբերության համաձայն, չեն համարվում ԱԱՀ վճարողներ, սակայն իրենց հաշվառման վայրի հարկային մարմնին գրավոր հայտարարություն են ներկայացրել ԱԱՀ վճարող համարվելու վերաբերյալ, հայտարարությունում նշված օրվանից, բայց ոչ շուտ, քան հայտարարությունը ներկայացնելու հաշվետու ժամանակաշրջանի առաջին օրացուցային օրվանից, համարվում են ԱԱՀ վճարողներ: 

Օրենքով սահմանված կարգով որպես բազմաբնակարան (այդ թվում՝ բազմաֆունկցիոնալ) շենքի, ստորաբաժանված շենքի, բնակելի թաղամասերում կամ համալիրներում անհատական բնակելի տներ կառուցապատող և (կամ) սեփականատեր հանդիսացող (այսուհետ հոդվածում` կառուցապատող)` անհատ ձեռնարկատեր չհանդիսացող ֆիզիկական անձի կողմից շենքի, դրա բնակարանների կամ այլ տարածքների, անհատական բնակելի տների օտարումը (առանց ընդհանուր բաժնային սեփականություն հանդիսացող ոչ բնակելի տարածքների) համարվում է ապրանքի մատակարարում, բացառությամբ՝

1) բազմաբնակարան (այդ թվում՝ բազմաֆունկցիոնալ) շենքի, ստորաբաժանված շենքի, դրա բնակարանների կամ այլ տարածքների ընդհանուր մակերեսի մինչև տասը տոկոսի, սակայն ոչ ավելի, քան 500 քառակուսի մետր մակերեսի օտարումը.

2) բնակելի թաղամասերում կամ համալիրներում մինչև 4 անհատական բնակելի տների օտարումը:

Անհատ ձեռնարկատեր չհանդիսացող ֆիզիկական անձի կողմից իրականացված գործունեությունն օրենքով սահմանված կարգով ապօրինի ձեռնարկատիրական գործունեություն համարվելու դեպքում, այդ անձի հարկային պարտավորությունները հաշվարկվում են օրենքով սահմանված կարգով: 

Սույն օրենքի իմաստով` հասույթ է համարվում տնտեսական (ձեռնարկատիրական) գործունեություն իրականացնող անձանց տնտեսական (ձեռնարկատիրական) գործունեության ընդհանուր արդյունքը` առանց կատարված ծախսերի (այդ թվում` ապրանքների ձեռքբերման գծով ծախսերի) պակասեցման: Առևտրի ոլորտում այն հավասարեցվում է ապրանքաշրջանառությանը:

(3-րդ հոդվածը խմբ. 26.12.97 ՀՕ-177, փոփ., խմբ. 28.12.98 ՀՕ-276, խմբ. 26.12.00 ՀՕ-126, 14.12.01 ՀՕ-288, 11.12.02 ՀՕ-478-Ն, 27.11.06 ՀՕ-189-Ն, փոփ. 21.08.08 ՀՕ-146-Ն, լրաց., փոփ. 26.12.08 ՀՕ-246-Ն)

